
	1. Ներպետական օրենսդրության պահանջներին համապատասխանության վերաբերյալ. 
 «Նորմատիվ իրավական ակտերի մասին» ՀՀ օրենքի 6-րդ հոդվածի 1-ին մասի համաձայն՝ Պետական-իրավական փորձաքննությունը (այսուհետ` Փորձաքննություն) իրականացվում է Սահմանադրությանը և «Նորմատիվ իրավական ակտերի մասին» ՀՀ օրենքին, իսկ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով (այսուհետ՝ Համաձայնագիր) նախատեսված մոտարկման շրջանակներում մշակված նախագծերի դեպքում՝ նաև սույն հոդվածի 5-րդ մասի 1-ին կետում նշված Եվրոպական միության օրենսդրությանը նորմատիվ իրավական ակտի նախագծի համապատասխանությունը որոշելու նպատակով: 
Նույն հոդվածի 5-րդ մասի համաձայն՝ Համաձայնագրով նախատեսված մոտարկման շրջանակներում մոտարկումն ապահովելու նպատակով մշակված նորմատիվ իրավական ակտի նախագծին կցվող հիմնավորումը ներառում է նաև առանձին նշում՝ 
1) Եվրոպական միության մոտարկման ենթակա օրենսդրության մասին, որը ներառում է մոտարկման ենթակա իրավական ակտի վերնագիրը, համարը, ընդունման տարին, ամիսը, ամսաթիվը և 
2) ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման (նաև չհամապատասխանեցման) պատճառների վերաբերյալ:
Սա հնարավորություն կտա Եվրոպական Միությանը հստակ պատկերացում ունենալ, թե արդյոք ստանձնած պարտավորությունները կատարվել են, և ինչ որակով: 
Ներկայացված Նախագծի ընդունման հիմնավորման (այսուհետ՝ Հիմնավորում) մեջ ներառված է Հրահանգի վերաբերյալ իրավական ակտի ամբողջական հիշատակում, սակայն բացակայում է համապատասխանության աստիճանի (լիարժեք, մասնակի կամ անհամապատասխան) հստակ մատնանշումը:
[bookmark: _Hlk200617656]Առաջարկվում է ուսումնասիրել և Հիմնավորման մեջ արձանագրել, թե Նախագիծը ԵՄ նշված իրավական ակտի պահանջները լիարժեք է տեղայնացնում, թե՞ մասնակի: Այդ տեղեկատվության ներառումը կապահովի «Նորմատիվ իրավական ակտերի մասին» ՀՀ օրենքի 6-րդ հոդվածի 5-րդ մասի ամբողջական կատարումը:
[bookmark: _Hlk200616762]Միևնույն ժամանակ, հարկ է նկատել, որ չնայած «Նորմատիվ իրավական ակտերի մասին» ՀՀ օրենքը չի պարունակում պահանջ «Բացատրական գրության» (Explanatory Note) պատրաստման, այնուամենայնիվ, ըստ ԵՄ մոտարկման մեթոդաբանական ուղեցույցների, ի լրումն «Նորմատիվ իրավական ակտերի մասին» ՀՀ օրենքի 6-րդ հոդվածի 5-րդ մասով նախատեսված տեղեկության, Հիմնավորման մեջ նպատակահարմար է նաև ներառել հետևյալ տվյալները.
· մոտարկվող հոդվածների կամ դրույթների կոնկրետ նշում, ինչպես նաև նշում մոտարկման աստիճանի մասին՝ համապատասխանության աղյուսակի տեսքով (Table of Correspondence):
Ուստի առաջարկվում է վերոնշյալ տեղեկատվությունը լրացնել Հիմնավորման մեջ։ Այս տեղեկատվության ներառումը կապահովի ԵՄ իրավունքի լիարժեք մոտարկման մեթոդաբանական չափանիշների պահպանումը և կբարելավի նախագծի գնահատման թափանցիկությունը, կանխատեսելիությունն ու դյուրինությունը։
Հարկ ենք համարում նշել, որ Նախագծի Հիմնավորման մեջ նշվում է երեք Հրահանգ, որոնցից մեկը 2008/50/ԵՄ շրջակա միջավայրի օդի որակի մասին և 2004/107/ԵՄ հրահանգները փոփոխող 2024/2881/ԵՄ հրահանգն է։ Հաշվի առնելով մեթոդաբանական մոտեցումները՝ այս Եզրակացությունը տրամադրելիս ուսումնասիրվել է միայն 2024/2881/ԵՄ Հրահանգը։ Անհրաժեշտ է հաշվի առնել, որ եթե կա հին հրահանգները փոփոխող նոր հրահանգ, ապա ավելի նպատակահարմար է մոտարկման գործընթացն անել հենց դրա հիման վրա։ 
	Չի ընդունվել
 «Նորմատիվ իրավական ակտերի մասին» ՀՀ օրենքի 6-րդ հոդվածի 1-ին մասի համաձայն՝ Պետական-իրավական փորձաքննությունը իրականացվում է Սահմանադրությանը և «Նորմատիվ իրավական ակտերի մասին» ՀՀ օրենքին, իսկ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրի կիրարկման ճանապարհային քարտեզով նախատեսված մոտարկման շրջանակներում մշակված նախագծերի դեպքում՝ նաև «Նորմատիվ իրավական ակտերի մասին» ՀՀ օրենքի 6-րդ հոդվածի 5-րդ մասի 1-ին կետում նշված Եվրոպական միության օրենսդրությանը նորմատիվ իրավական ակտի նախագծի համապատասխանությունը որոշելու նպատակով: 
Նախագծի հիմնավորմամբ և արդարադատության նախարարություն պետական իրավական փորձաքննության ներկայացված նախագծի փաթեթին կցված գրությամբ ներկայացվել են Եվրոպական միության մոտարկման ենթակա օրենսդրության մասին, որը ներառում է մոտարկման ենթակա իրավական ակտի վերնագիրը, համարը, ընդունման տարին, ամիսը, ամսաթիվը և ներկայացված նախագծի՝ Եվրոպական միության օրենսդրությանը համապատասխանեցման պատճառների վերաբերյալ:
Հիմնավորման մեջ նաև նշվել է, որ իրավական ակտի մշակման անհրաժեշտությունն առաջացել է Վարչապետի 2023 թվականի մարտի 27-ի N 343-Ա որոշման (այսուհետ՝ Որոշում) հավելվածի 9-րդ կետով սահմանված հանձնարարականի, ինչպես նաև Հայաստանի Հանրապետության վարչապետի 2019 թվականի հունիսի 1-ի «Հայաստանի Հանրապետության և Եվրոպական Միության և ատոմային էներգիայի եվրոպական համայնքի ու դրանց անդամ պետությունների միջև կնքված համապարփակ և ընդլայնված գործընկերության համաձայնագրի (այսուհետ՝ Համաձայնագիր) կիրարկման ճանապարհային քարտեզը հաստատելու մասին» N 666-Լ որոշմամբ սաhմանված ԵՄ օրենսդրությանը  մոտարկման անհրաժեշտությունից։
Որոշման նախագծի կազմման համար հիմք է հանդիսացել նաև Ավստրիայի Շրջակա միջավայրի գործակալության կողմից «Եվրոպական միությունը կլիմայի փոփոխության համար Արևելյան գործընկերության երկրներում» ՄԱԶԾ-ԵՄ տարածաշրջանային ծրագրի շրջանակներում մշակված «Հայաստանում օդի որակի մոնիթորինգի բարելավման ընդհանուր հայեցակարգ»-ը։
Նշվել է նաև, որ նախագիծը համահունչ է 2008/50/ ԵՄ, 2004/107/ԵՄ, ինչպես նաև այս դիրեկտիվներին փոխարինող 2024/2881/ԵՄ դիրեկտիվների պահանջներին, սակայն չի նշվել մոտարկման ենթակա կոնկրետ հոդվածները («Նորմատիվ իրավական ակտերի մասին» օրենքով չկա ամրագրված նման պահանջ)։
Հայտնում եմ, որ սույն նախագծի մշակման համար հիմք են հանդիսացել 2008/50/ ԵՄ հրահանգի 5-րդ, 6-րդ, 9-րդ, 13-րդ, 14-րդ և 2004/107/ԵՄ հրահանգի 3-րդ և 4(6) հոդվածները, ինչպես նաև սույն հրահանգները փոփոխող 2024/2881 ԵՄ հրահանգի բովանդակային առումով համապատասխանող  7-րդ, 8-րդ, 13-րդ, 14-րդ, 15-րդ հոդվածներն են։ 
Սույն նախագծի բովանդակային անհրաժեշտությունից ելնելով՝ մոտարկվել են նաև 2024/2881 ԵՄ հրահանգի 9-րդ և 11-րդ հոդվածները (Համաձայնագրով ամրագրված չէ որպես մոտարկան ենթակա հոդվածներ)։


	1. ԵՄ հրահանգների բովանդակային համապատասխանելիության վերաբերյալ.
Ընդհանուր առմամբ, Նախագիծը նպաստում է ՀՀ և ԵՄ միջև Համաձայնագրով ստանձնած բնապահպանական պարտավորությունների իրականացմանը՝ միտված լինելով բարելավել մթնոլորտային օդի որակը և սահմանել առավել խիստ չափանիշներ՝ ԵՄ 2024/2881 հրահանգին համահունչ։ 
Նախագիծը ապահովում է մասնակի համապատասխանություն Հրահանգին՝ մթնոլորտային օդի որակի գնահատման մեթոդների, աղտոտիչների չափման ստանդարտների և դիտակայանների տեղադրման սկզբունքների մասով։ Սակայն, Նախագծում Հրահանգի դրույթները արտացոլված են մասնակիորեն,  մասնավորապես կան թերացումներ հետևյալ ուղղություններով․
1. Ըստ Հրահանգի Հոդված 4-ի՝ սահմանվում են այն հասկացությունները, որոնք օգտագործվում են Հրահանգում: Դրանց թիվը ավելի քան 45-ն է։ Նախագծում սահմանված են ընդամենը 7 հասկացություններ։ Ընդ որում, ՀՀ օրենքը մթնոլորտային օդի պահպանության մասին ևս չի ծածկում Հրահանգում տեղ գտած հասկացությունների ամբողջ շրջանակը։
2. Նախագծում արտացոլված չեն բազմաթիվ հոդվածներ, որոնք առկա են Հրահանգում։ Կարող ենք նշել, որ մասնակիորեն մոտարկված է միայն Գլուխ I-ի հոդվածները, իսկ Գլուխ II-ից Գլուխ VII-ի պահանջները գրեթե մոտարկված չեն։
3. [bookmark: _Hlk204789808]Նախագծում չկա հստակ դիտարկում օդի որակի պլանների կամ ճանապարհային քարտեզների շուրջ, չկան մանրամասն հիշատակումներ շտապ արձագանքման մեխանիզմների, հասարակության համար տեղեկատվության հասանելիության մասին, բացակայում են խախտումների համար պատիժների արդյունավետ մեխանիզմները, և այլն։
Ընդհանուր առմամբ, Նախագիծն ուղղված է բնապահպանական պարտավորությունների իրականացմանը՝ համապատասխանեցված ԵՄ օրենսդրության չափանիշներին:

	Չի ընդունվել
1․  Նախագծում ներառված են նախագծի բովանդակությանը համապատասխանող և «Մթնոլորտային օդի պահպանության մասին» օրենքում չներառված հիմնական հասկացությունները։ 
«EU4Green Recovery East» ծրագրի շրջանակներում նախատեսվում է «Մթնոլորտային օդի պահպանության մասին» օրենքի ամբողջական համապատասխանեցում Համաձայնագրով սահմանված հոդվածներին։
2․ Համաձայն Համաձայնագրի՝ մոտարկման ենթակա են 2008/50/ ԵՄ հրահանգի 5-րդ, 6-րդ, 9-րդ, 13-րդ, 14-րդ և 2004/107/ԵՄ հրահանգի 3-րդ և 4(6) հոդվածները, որոնք սույն հրահանգները փոխարինող 2024/2881 ԵՄ հրահանգի բովանդակային առումով համապատասխանող  7-րդ, 8-րդ, 13-րդ, 14-րդ, 15-րդ հոդվածներն են։ 
 Սույն նախագծի բովանդակային անհրաժեշտությունից ելնելով՝ մոտարկվել են նաև 2024/2881 ԵՄ հրահանգի 9-րդ և 11-րդ հոդվածները (Համաձայնագրով ամրագրված չէ որպես մոտարկան ենթակա հոդվածներ)։
 Գլուխ II-ը (հոդված 7,8,9,11) և Գլուխ 3-ը (հոդվածներ 13, 14, 15,) մոտարկված են։ 
Հրահանգի մյուս գլուխների մոտարկման անհրաժեշտությունը բացակայում է։
3․ Վերին և ստորին գնահատման շեմերի դասակարգումների վերաբերյալ, գործողությունների պլանների ձևավորման, ինչպես նաև հանրությանը տեղեկացնելու և արագ արձագանքման մեխանիզմների մանրամասն կարգավորումներ սույն նախագծում ներառելու անհրաժեշտությունը բացակայում է, մասնավորապես՝
· «Գնահատման վերին և ստորին շեմեր» հասկացությունը սահմանվում է 2008/50/ ԵՄ և 2004/107/ԵՄ հրահանգներով (այսուհետ՝ հին հրահանգներ), որը սակայն 2024/2881 ԵՄ հրահանգով փոխարինվել է «գնահատման շեմ» հասկացությամբ և ամբողջությամբ հրահանգում կիրառվում է միայն «գնահատման շեմ» հասկացությունը։ Սույն նախագծով սահմանված է դրույթ այն մասին, որ գոտիները կամ ագլոմերացիաները սահմանվում են գնահատման շեմերի համեմատ, և որ գնահատման շեմի գերազանման կամ չգերազանցման դեպքից  կախված սահմանվում է մթնոլորտային օդի որակի մոնիթորինգի իրականցման եղանակները,
Առավել մանրամասն կարգավորումները՝ հասկացությունը, ինչպես նաև գնահատման շեմերի աղյուսակը սահմանված է «Մթնոլորտային օդի որակի գնահատման չափանիշների, աղտոտվածության չափման մեթոդների և ստանդարտացված չափման մեթոդների, ինչպես նաև աղտոտվածության չափման կայանների տեղադիրքերի և քանակների միասնական չափանիշների վերաբերյալ կարգը հաստատելու մասին» Կառավարության որոշման նախագծով (որոշման նախագծի մշակման անհրաժեշտությունը բխում է ինչպես Որոշման, այնպես էլ Համաձայնագրի կատարման պահանջներից)։
· «գործողությունների պլանների ձևավորման մանրամասն կարգավորումներ» սույն նախագծում ներառելու անհրաժեշտությունը ևս բացակայում է, քանի որ սույն նախագծում սահմանված է դրույթ այն մասին, որ գոտիներում կամ ագլոմերացիաներում սահմանային արժեքների գերազանցման դեպքում օրենսդրությամբ սահմանված կարգով մշակվում են մթնոլորտային օդի որակի պահպանության ծրագրեր։
Առավել մանրամասն կարգավորումներ նախատեսվում է սահմանել մթնոլորտային օդի որակի պահպանության ծրագրերի կազմման մեթոդական ուղեցույցներում, որտեղ հստակ կամրագրվեն մանրամասն կարգավորումներ գոտիներում կամ ագլոմերացիաներում սահմանային արժեքների գերազանցման դեպքում մթնոլորտային օդի որակի բարելավման, պահպանության երկարաժամկետ և կարճաժամկետ միջոցառումների, գործողությունների պլանների կազմման համար (բխում է համաձայնագրի պահանջից, սակայն համապատասխան լիազորող նորմը բացակայում է «Մթնոլորտային օդի պահպանության մասին»օրենքում)։ Վերոնշյալ հարցի կարգավորման շրջանակներում շրջակա միջավայրի նախարարության կողմից մշակվել է «Մթնոլորտային օդի պահպանության մասին» օրենքում լրացումներ և փոփոխություն կատարելու մասին» օրենքի նախագիծը (առաջիկա շաբաթվա ընթացքում կներկայացվի արդարադատության նախարարություն պետական-իրավական փորձաքննության), որով նախատեսվում է լիազոր մարմնի իրավասություններում ներառել մթնոլորտային օդի որակի պահպանության ծրագրերի ուղեցույցի մշակման և հաստատման վերաբերյալ դրույթ, ինչպես նաև նախատեսվում է տարածքային կառավարման մարմինների իրավասությունները լրացնել «լիազոր մարմնի կողմից մշակված ուղեցույցին համապատասխան մթնոլորտային օդի որակի պահպանության ծրագրերի մշակում և իրականացման ապահովում՝ նախապես համաձայնեցնելով լիազոր մարմնի հետ» դրույթով, արդյունքում՝ ամբողջական իրավական և գործառույթային շղթան կհամապատասխանեցվի Համաձայնագրով սահմանված ԵՄ հրահանգին։
· «հանրությանը տեղեկացնելու և արագ արձագանքման մեխանիզմների մանրամասն կարգավորումներ» ևս այս նախագծում ներառելու անհրաժեշտությունը բացակայում է։
Առավել մանրամասն կարգավորումները ներառված են ««Մթնոլորտային օդի պետական մոնիթորինգի իրականացման,ստացված տվյալների հավաքման, վերլուծության, գնահատման և տեղեկատվության տրամադրման կարգը և մոնիթորինգի ցուցանիշները հաստատելու մասին» Կառավարության որոշման նախագծում (ներկայումս ներկայացված է շահագրգիռ գերատեսչություններ կարծիքի), (բխում է ինչպես Որոշման, այնպես էլ Համաձայնագրի պահանջներից), որտեղ մանրամասն ներկայացված է հանրության տրամադրվող տեղեկատվության տեսակները, տեղեկատվության տրամադրման դեպքերը, տեղեկատվություն տրամադրող գերատեսչությունների լիազորությունները, տեղեկատվության հրապարակման վերահսկելի մեխանիզմները։

 

Ելնելով վերոգրյալից՝ առաջարկում եմ վերանայել գրությամբ ներկայացված առաջարկությունները և հնարավորության դեպքում տրամադրել այլ ԵՄ իրավունքի հետ մոտարկման վերաբերյալ կարծիք


	Առաջարկություններ.
1․Նախագծի հիմնավորումներում ներառել ավելի մանրամասն տեղեկատվություն՝ նշելով, թե ինչպես են տեղայնացվել Հրահանգի կոնկրետ հոդվածները:

2․Նախագծի հիմնավորումներում արձանագրել, թե Նախագիծը ԵՄ նշված իրավական ակտի պահանջները լիարժեք է տեղայնացնում, թե՞ մասնակի:

3․Նախագծում ամրագրել վերին և ստորին գնահատման շեմեր, գործողությունների պլանների ձևավորման, ինչպես նաև հանրությանը տեղեկացնելու և արագ արձագանքման մեխանիզմների մանրամասն կարգավորումներ, ի թիվս Հրահանգի այլ պահանջների։

	



